
ᐹᕙᓐᓛᓐ ᓴᕕᒃᓴᓂ ᐅᕙᕋᖕᓂᐊᖅᑏᑦ ᑐᓴᖅᑎᑦᑎᔪᑦ ᐊᐅᓚᑦᑎᔨᒻᒪᕆᒃ 
ᓄᖅᑲᕐᓂᖓᓂᒃ 

 

ᐅᒃᕕᐅᓪ, ᐋᓐᑎᐅᕆᔫ − ᔪᓚᐃ 30, 2024 - ᐹᕙᓐᓛᓐ ᓴᕕᒃᓴᓂ ᐅᔭᕋᖕᓂᐊᕐᕕᒃ ᑯᐊᐳᕇᓴᓐ (“ᐹᕙᓐᓛᓐ”) ᐅᓪᓗᒥ 
ᑐᓴᖅᑎᑦᑎᔪᑦ ᓄᖅᑲᕐᓂᖓᓄᑦ ᐳᕋᐃᔭᓐ ᐱᐊᓂ ᐊᐅᓚᑦᑎᔨᒻᒪᕆᐅᓂᖓᓂᑦ. ᒥᔅᑐ ᐱᐊᓂ ᓄᖅᑲᕈᒪᓕᓚᐅᖅᑐᖅ 
ᐃᖅᑲᓇᐃᔮᖓᓂᒃ ᐱᕕᒃᓴᖃᑦᑎᐊᒃᑲᓐᓂᕈᒪᓂᓪᓗᓂ ᐃᓚᒥᓃᓐᓂᖅᓴᐅᓕᕐᓗᓂ ᑲᓇᖕᓇᖓᑕ ᓯᒡᔭᖏᓐᓂ ᑲᓇᑕᒥ, 
ᑭᖑᓂᐊᒍᑦ ᐱᓕᕆᓂᐅᓚᐅᖅᑐᑦ ᓇᓗᓇᐃᖅᑕᐅᓯᒪᔪᖅ ᐊᓂᒍᐃᕐᔪᐊᓚᐅᖅᑎᓪᓗᒋᑦ ᐱᕈᖅᐸᓪᓕᐊᕐᔪᐊᖅᖢᓂᓗ 
ᑲᒻᐸᓂᐅᔪᖅ.  
 
ᐃᕐᖐᓐᓇᑲᐅᑎᒋ, ᐳᕋᐃᔭᓐ ᑲᒪᒋᔭᒃᓴᖏᑦ ᑲᒪᒋᔭᐅᓂᐊᓕᖅᑐᑦ ᔭᐅᑖᑦ ᐅᐊᕼᐄᑦ, ᐊᖏᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ 
ᐹᕙᓐᓛᓐᑯᑦ ᓇᖕᒥᓂᖃᖃᑎᖐᓐᓂ ᑲᒻᐸᓂᒧᑦ, ᓄᓇᕗᒻᒥ ᓴᕕᒃᓴᑦ ᑯᐊᐳᕇᓴᒃᑯᑦ, ᐳᕋᐃᔭᓐ ᐅᓂᒃᑳᕐᕕᒋᖃᑦᑕᓚᐅᖅᑕᖓ. 
ᐳᕋᐃᔭᓐ ᐹᕙᓐᓛᓐᑯᓐᓃᓐᓂᐊᖅᑐᖅ ᓅᑉᐸᓪᓕᐊᑎᓪᓗᒋᑦ ᖃᓄᐃᙱᑦᑎᐊᕐᓗᑎᒃ ᐱᓕᕆᐊᒃᓴᖏᑦ ᑐᓂᔭᐅᓗᑎᒃ. 
ᖁᓱᙱᑦᑎᐊᖅᑐᒍᑦ ᓴᙱᓂᖏᑦ ᐱᓕᕆᖃᑎᒌᖁᑎᑦᑕ ᑐᙵᕕᓕᐊᕆᓯᒪᔭᖓ ᐳᕋᐃᔭᓐ ᐃᑲᔪᖅᓯᒪᔪᖅ 
ᑲᔪᓯᑦᑎᐊᖏᓐᓇᕐᓂᖏᓐᓄᑦ ᐹᕙᓐᓛᓐᑯᑦ ᐊᑕᖏᖅᖢᒍ ᑲᔪᓯᓂᖃᑦᑎᐊᕐᓂᖓᓄᑦ, ᐱᖃᓯᐅᑎᓪᓗᒋᑦ ᑐᕌᒐᕗᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ, ᑲᔪᓯᕙᓪᓕᐊᓂᖓ ᐃᒃᐱᑭᑦᑐᕐᔪᐊᓕᕆᓂᖅ, ᐊᒻᒪ ᑲᔪᓯᕙᓪᓕᐊᓂᖏᓐᓇᖅᑐᑦ 
ᐱᕙᓪᓕᐊᓪᓚᕆᒃᓯᒪᔪᓪᓗ ᐃᓄᖕᓂᒃ ᑲᑎᒪᖃᑎᖃᖃᑦᑕᕐᓃᑦ, ᐊᕙᑎᒥᒃ ᑲᒪᑦᑎᐊᕐᓂᕗᑦ ᐊᒻᒪ ᓄᓇᕗᒻᒥ 
ᓴᕕᒃᓴᑦᑎᐊᕙᐅᓛᖅ ᑐᑦᑕᕐᕕᐅᓂᖓᓄᑦ ᓴᓗᒪᓂᖅᓴᓂᒃ ᓴᕕᕋᔭᓕᐅᕐᓂᕐᒥᒃ ᐊᑐᖔᓕᕐᓂᕐᒧᑦ.  
 
 “ᐃᖅᑲᓇᐃᔭᖅᑎᓪᓗᖓ ᐹᕙᓐᓛᓐᑯᓐᓄᑦ ᐃᖏᕐᕋᓂᖃᑦᑎᐊᖅᓯᒪᔪᖅ, ᐅᐱᒍᓱᒃᑐᖓ ᐱᔭᕇᖅᓯᒪᔭᑦᑎᓐᓂᒃ 
ᐱᓕᕆᖃᑎᒌᒃᖢᑕ,” ᐅᖃᖅᑐᖅ ᒥᔅᑐ ᐱᐊᓂ. “ᓄᖅᑲᖅᑎᓪᓗᖓ, ᖁᔭᓕᕐᔪᐊᕈᒪᔪᖓ ᐊᑕᖏᖅᖢᒋᑦ  ᐱᖃᖃᑕᐅᔪᓕᒫᑦ, 
ᐱᖃᓯᐅᑎᓪᓗᒋᑦ ᐃᖅᑲᓇᐃᔭᖅᑐᐃᑦ ᐹᕙᓐᓛᓐᑯᓐᓄᑦ, ᐃᓄᐃᑦ ᐱᓕᕆᖃᑎᒋᔭᕗᑦ, ᐊᒻᒪ ᓄᓇᓖᑦ ᕿᑭᖅᑖᓗᖕᒦᑦᑐᑦ. 
ᐅᐱᒍᓱᑦᑎᐊᕐᓇᖅᑐᖅ ᓯᕗᓕᖅᑎᐅᓚᐅᕐᓂᕐᓄᑦ ᑲᒻᐸᓂᒧᑦ ᐊᒻᒪ ᖃᐅᔨᒪᔪᖓ ᓯᕗᓂᒃᓴᖃᑦᑎᐊᕐᓂᖓᓄᑦ ᐹᕙᓐᓛᓐ.” 
 
ᐊᑕᖏᑦᑎᐊᖅᖢᒋᑦ ᐹᕙᓐᓛᓐᑯᓐᓂᑦ ᐱᓕᕆᖃᑎᒌᑦ ᖁᔭᓕᓯᒪᓪᓚᑦᑖᖅᑐᑦ ᐳᕋᐃᔭᓐ ᓯᕗᓕᖅᑎᐅᓚᐅᕐᓂᖓᓄᑦ 
ᐃᑲᔪᖅᓯᒪᓂᖓᓄᓪᓗ. ᐱᓕᕆᔪᒪᓂᖃᕐᓂᖓᓄᑦ ᐊᑑᑎᖃᑦᑎᐊᖅᓯᒪᔪᖅ ᐋᖅᑭᒍᑎᓇᓱᒃᑎᓪᓗᒋᑦ ᑲᒻᐸᓂᔫᑉ 
ᑲᔪᓯᓂᖃᑦᑎᐊᕐᓂᖓᓄᑦ. 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨᒃᑯᓐᓂᖔᖅᑐᓂᒃ ᑐᒃᓯᕋᑎᓄᑦ, ᑐᓴᕆᐊᕐᕕᒋᔪᓐᓇᖅᑕᑦ:  
 
ᐲᑕ ᐋᒃᒪᓐ 
ᐊᖓᔪᖅᑳᖅ ᑎᒍᒥᐊᖅᑎᐅᖃᑕᐅᔪᓄᑦ ᑭᒡᒐᖅᑐᐃᔨᓄᑦ ᑐᓴᐅᒪᑎᑦᑎᓂᕐᒧᓪᓗ 
ᐅᖃᓘᑖ. +1 (289) 834 0774 
ᐃᕐᖐᓐᓇᐅᒃᑯᑦ: peter.akman@baffinland.com 
ᐃᑭᐊᖅᑭᕕᒃᑯᑦ: https://baffinland.com/  

 
 
 

 
ᐹᕙᓐᓛᓐ ᓴᕕᒃᓴᓂ ᐅᔭᕋᖕᓂᐊᖅᑏᑦ ᑯᐊᐳᕇᓴᓐ ᑲᑐᔾᔨᖃᑎᒌᖕᓂᒃᑯᑦ ᓇᖕᒥᓂᖁᑎᒋᔭᐅᔪᑦ ᐆᒻᒪᖅᑯᑏᑦ ᐅᔭᕋᖕᓂᐊᒐᒃᓴᓄᓪᓗ 
ᑲᑎᙵᐅᖅᑐᖅ ᐊᒻᒪᓗ ᐊᐅᓯᓗᒥᑐᒃᑯᓐᓂ, ᐊᐅᓚᑦᑎᔪᑦ ᓄᓘᔮᖕᓂ ᓴᕕᒃᓴᑦᑎᐊᕙᐅᓛᒥᒃ ᐅᔭᖃᖕᓂᐊᖅᖢᑎᒃ ᕿᑭᖅᑖᓗᖕᒥ, 
ᓄᓇᕗᑦ, ᑲᓇᑕᒥ. ᓄᓇᕗᒻᒥ ᓴᕕᒃᓴᑦᑎᐊᕙᐅᓛᖅ ᐱᐅᓛᖑᖃᑕᐅᔪᖅ ᓴᕕᒃᓴᓂᒃ ᐅᔭᖃᖕᓂᐊᒐᒃᓴᐅᓪᓗᓂ ᓇᓂᔭᐅᓯᒪᔪᖅ.  
 
ᓄᓘᔮᖕᓂ ᐅᔭᕋᖕᓂᐊᕐᕕᖕᒥ ᐅᔭᕋᖕᓂᐊᖅᑐᑦ ᓴᕕᒃᓴᑦᑎᐊᕙᐅᓛᒥᒃ ᐊᐅᓪᓚᖅᑎᑕᐅᑲᐅᑎᒋᕙᒃᖢᓂ ᓴᕕᒃᓴᖅ ᓄᓇᕐᔪᐊᒥ. 
ᐊᔾᔨᐅᙱᔾᔪᑖ ᑖᔅᓱᒪ ᐊᐅᓚᓂᐅᑉ ᐊᓯᖏᓐᓄᑦ ᑕᒪᓐᓇ ᓴᕕᒃᓴᖅ ᓯᖃᓪᓕᔭᐅᓚᐅᖅᖢᓂ ᐊᕕᒃᑐᖅᑕᐅᓪᓗᓂᓗ ᐅᔭᕋᖕᓂᐊᕐᕕᖕᒥ, 
ᐊᓱᐃᓛᒃ ᐊᐅᓪᓚᖅᑎᑕᐅᓪᓗᓂ ᓂᐅᕐᕈᓯᕐᕕᖕᓄᓪᓚᑦᑖᖅ - ᐃᓚᐅᕈᑎᖃᙱᖢᓂ ᑲᒪᒋᔭᐅᔾᔪᑎᖃᕆᐊᖃᙱᖢᓂ, ᐊᒻᒪ 
ᑕᓯᕋᓕᐅᙱᖢᑎᒃ. 

ᐹᕙᓐᓛᓐᑯᑦ ᐱᓂᐊᕐᓂᕋᖅᓯᒪᔪᑦ ᐊᐅᓚᓂᖃᕐᓗᑎᒃ ᐊᕙᑎᓕᕆᓂᕐᒧᑦ ᐊᒻᒪᓗ ᐃᓅᖃᑎᒌᖕᓂᕐᒥᒃ ᑲᒪᑦᑎᐊᖅᑑᓗᑎᒃ 
ᐃᑲᔫᑎᖃᕐᓂᐊᖅᑐᒥᒃ ᐃᓄᖕᓄᑦ, ᓄᓇᕗᒻᒥᐅᓄᑦ, ᐊᑕᖏᕐᓗᒋᓪᓗ ᐊᓯᓗᒃᑖᖏᑦ ᐱᖃᖃᑕᐅᔪᑦ.  
 
ᖃᐅᔨᒃᑲᓐᓂᕈᓐᓇᖅᑐᑎᑦ baffinland.com-ᑯᑦ ᐊᒻᒪ ᒪᓕᒡᓗᑎᒍᑦ ᑐᐃᑐᒃᑯᑦ, ᕙᐃᔅᐳᒃᑯᑦ, ᐊᒻᒪ ᓕᓐᑭᓐᑯᑦ. 

